
«Конституция жобасын бүкіл-
халықтық талқылау азаматтар-
дың конституциялық процеске
белсенді əрі саналы түрде қа-
тысып жатқанын айқын көрсе-
теді. Қоғаммен жүргізіліп
отырған бұл ашық диалог жа-
лғасады. Комиссия мүшелері
жаңа Конституция жобасының
ережелерін алдағы уақытта да
кəсіби деңгейде түсіндіреді», –
деді Эльвира Азимова.

Отырыс барысында ҚР Бас
прокурорының бірінші орынба-
сары Жандос Өмірəлиев Кон-
ституцияның 18-бабын
нақтылауды ұсынды. Осы бап-
тың 2-тармағында сот шешімін-
сіз адамды заңда көзделген
мерзімнен артық ұстауға бол-
майды деп көрсетілген. Бұл
дұрыс жазылған мəтін. Деген-
мен, орыс тіліндегі аударма-
сында, онда «мерзімнен артық
ұстау» деген шешуші ұғым көр-
сетілмей қалған. Сол себепті
кейбір мамандар сот шешімінсіз
күдіктіні ұстау мүлдем бол-
майды деп түсіну қаупі бар еке-
нін айтуда.

«Мəтін мазмұнына қарасақ,
расында да дəл солай. Кісі өл-
тіру, басқа да қоғамға қауіпті
қылмыстар кідірісті көтермейтіні
айдан анық. Қылмысты тоқтату,
күдіктіні ұстау, оны дереу оқ-
шаулау құқық қорғау қызметінің
ең негізгі міндеттердің бірі
болып танылады. Тек осыдан
кейін ғана оны күзетпен ұстау
туралы шешімді сот қабыл-
дайды. Бұл – дүниежүзілік прак-
тика. Конституция еліміздің
басты құқықтық темірқазығы,
оның əрбір нормасы анық жəне
түсінікті болуы қажет жəне кері-
сінше, екіұшты болмауы керек.
Сондықтан да талқылаудағы
осы норманы заң техникасы тұ-
рғысынан қайта қарап, нақты-
лауды ұсынамын. Жалпы
Комиссия орасан зор жұмыс
атқарып жатқанын ерекше атап
өткім келеді. Ең маңыздысы,
Ата заңның жобасын талқылау
халықтан алшақ емес, онымен
бірге талқылануда жəне оның
əр нормасы елдің бүгінгі тұрақ-
тылығы мен ертеңгі игілігіне
бағытталған», – деді Жандос
Өмірəлиев.

Академик Е.Бөкетов атын-
дағы Қарағанды университеті-
нің ректоры Нұрлан Дулатбеков
білімге қатысты мəселелер бо-
йынша сөз сөйледі. Оның ай-
туынша, ғылым мен білімнің

басымдығын конституциялық
түрде бекіту, осындай транс-
формация үшін ұзақ мерзімді
негіз бола алады.

ҚР Мемлекеттік кеңесшісі,
Конституциялық комиссия тө-
рағасының орынбасары Ерлан
Қариннің айтуынша, қолданы-
стағы Конституция мен жаңа
Ата заңның арасындағы маз-
мұндық, ұстанымдық, мағына-
лық, жаңашылдық, тілдік,
редакциялық тұрғыдан айырма-
шылық біршама.

«Конституциядағы жаңа мə-
тінді жас та, үлкен де бірдей тү-
сініп қабылдай алатын болады.
Бұл қоғам назарына талқылауға
ұсынылған Конституцияның
жаңа мəтінінің үлкен бір жаңа-
шылдығы, артықшылығы деп
сенімді түрде айта аламыз. Оны
бірқатар азаматтар əлеуметтік
желіде де қолдап пікір жазуда»,
– деді Ерлан Қарин.

ҚР Парламенті Мəжілісінің де-
путаты, «Respublika» партиясы-
ның фракция жетекшісі
Айдарбек Қожаназаров жаңа
Конституцияда ұлттық валюта
теңге мəртебесін бекітуді
ұсынды. Оның айтуынша, əлем-
дік қаржы жүйесі өзгеріп жатқан
жағдайда бұл мəселе аса
маңызды.

«Теңге Қазақстанның өз даму
бағытын таңдағанын, қаржылық
жəне институционалдық тұрғы-
дан дербес мемлекет ретінде
орныққанын көрсететін таны-

мал əрі мағыналы нышан. Осы
себепті ұлттық валюта қаржы
жүйесінің элементі болуымен
қатар мемлекеттің егемендігі
мен тұтастығын білдіретін сим-
волды мəнге ие. Ұлттық валю-
таның мəртебесін Конституция
деңгейінде бекіту ҚР экономи-
калық дербестік қағидатын
айқындауға мүмкіндік береді», –
деді Айдарбек Қожаназаров.

Оның сөзінше, ұлттық валю-
таның мəртебесін Конститу-
цияда бекіту теңгенің
институционалдық маңызын кү-
шейтеді, қаржы саясатының са-
бақтастығын қамтамасыз етеді,
əртүрлі алып-қашпа пікірлердің
алдын алады.

Айдарбек Қожаназаров бұл
құжатты қазіргі заман талапта-
рына толық жауап беретін,
терең ойластырылған жəне
елдің ұзақ мерзімді даму бағда-
рын айқындайтын маңызды
құжат ретінде бағалап отыр.
Соған орай ол жаңа Конститу-
цияның жобасын референдумға
шығаруды ұсынды.

Бұл ұсынысты Қазақстан заң-
герлер одағының төрағасы
Серік Ақылбай қолдады. Бұл
ретте белгілі заңгер құқықтық
мемлекеттердің негізгі қағидат-
тарының бірі мемлекеттік ор-
гандар мен олардың
лауазымды тұлғаларының қыз-
метінде заңдылықты қамтама-
сыз ету болып табылатынын
атап өтті. Осыған байланысты

Серік Ақылбай мемлекеттің
жария-құқықтық жауаптылығын
конституциялық деңгейде бекі-
туді ұсынды.

Оның айтуынша, дəл осы
əрекетсіздік көбіне құқықтардың
ең елеулі бұзылуына əкеледі.
Өтініштерді қарау мерзімдерінің
созылуы, міндетті шешімдердің
қабылданбауы, сот актілерінің
орындалмауы, жалтару, қыз-
меттік міндеттерге формалды
көзқарас таныту. Нəтижесінде
адам құқықтық белгісіздік жағ-
дайында қалады, яғни оның
құқықтары танылғанымен, іс жү-
зінде іске асырылмайды.

«Əрекетсіздік кезінде де, заң-
сыз əрекеттер жасалған жағ-
дайда да билік өкілеттіктерін
жүзеге асырудың заңда белгі-
ленген тəртібі бұзылады жəне
жеке тұлғаның мүдделеріне
нұқсан келеді. Осындай тəу-
екелдерді ескере отырып, мем-
лекет азаматты заңсыз
əрекеттер мен шешімдер қаупі-
нен барынша қорғау үшін өзара
іс-қимыл рəсімдерін тұрақты
жаңартып, іс жүргізу заңнама-
сының тиімділігін арттырып от-
ырады», – деді Серік Ақылбай.

Оның пікірінше, мемлекеттің
жария-құқықтық жауаптылығын
конституциялық деңгейде бе-
кіту мəселесін көтеру маңызды.
Бұл азаматтық-құқықтық жауап-
тылықтың дəстүрлі институтын
толықтырады, жеке адам мен
жария билік арасындағы бұзы-

лған тепе-теңдікті қалпына кел-
тірудің тиімді құралы болады.

«Көптеген құқықтық жүйе-
лерде мұндай құқық конститу-
циялық деңгейде бекітіледі.
Қазақстанда бұл бағыт азамат-
тық заңнама, əкімшілік сот ісін
жүргізу жəне сот практикасы
арқылы дамып келеді. Консти-
туциялық Сот бұзылған құқық-
тарды қорғаудың шынайылығы
мен тиімділігінің маңызын дə-
йекті түрде көрсетіп келеді. Зи-
янды өтеу құқығын тікелей
Конституцияда бекіту заң шыға-
рушы үшін де, соттар үшін де
маңызды бағдар болар еді. Ал
қоғам тұрғысынан бұл мемле-
кетке сенімді күшейтіп, оны тек
басқарушы орган ғана емес, өз
шешімдерінің салдары үшін
жауап беретін институт ретінде
қабылдауға мүмкіндік береді», –
деді Серік Ақылбай.

«Əділ сөз» сөз бостандығын
қорғау халықаралық қорының
президенті Қарлығаш Жаманқұ-
лова Конституцияға əрбір аза-
маттың мемлекеттік органдар
мен лауазымды адамдардың
заңсыз əрекеттерінен немесе
əрекетсіздігінен келген зиянды
өтеу құқығы туралы норманы
енгізуді ұсына отырып, адам
құқықтарын қорғау кепілдіктерін
кеңейту туралы айтты.

«Мұндай конституциялық ке-
пілдік азаматтарды қорғап қана
қоймай, мемлекеттік органдар
мен лауазымды тұлғалар тара-
пынан заңсыз шешімдер мен
іс-əрекеттер қабылдау қаупін
азайта отырып, тұрақты алдын
алу əсерін тигізеді. Егер сот
мемлекеттік органдар мен ла-
уазымды тұлғалардың шешім-
дері мен іс-əрекеттері заңсыз
деп таныған жағдайда, азамат-
тарға осындай өтемақы алу
мүмкіндігіне кепілдік беру
қажет. Мұндай кепілдікті Кон-
ституция деңгейінде енгізу –
бұл əр адамның құқық субъек-
тілігін тану. Жаңа Конституция
əрбір адам құқықтар мен мін-
деттердің иесі болып табыла-
тындығынан жəне оларды,
мемлекеттен де қорғауды өз
бетінше талап етуге құқылы
екендігінен туындайды. Мұн-
дай норманы енгізу əрбір аза-
матты жария-құқықтық
қатынастардың тең құқылы қа-
тысушысы етеді, «Заң жəне
Тəртіп» қағидатын іске асыру-
дың практикалық құралына ай-
налады», – деді Қарлығаш
Жаманқұлова.

ortcom.kz

Конституциялық комиссия жаңа Ата заңға енгізілетін
негізгі ұсыныстарды талқылады.
Астанада Конституциялық комиссияның кезекті
отырысы өтті. ҚР Конституциялық Сотының Төрағасы,
Комиссия төрағасы Эльвира Азимованың айтуынша,
Комиссияға 4 мыңнан астам өтініш келіп түсті. Қоғам
тарапынан көптеген оң пікірлер, сонымен қатар,
Конституция жобасының жекелеген баптарының
редакциясын жетілдіруге бағытталған нақты ұсыныстар
келіп түсуде. 

Конституциялық комиссия: кезекті отырысы өтті

